
II CONCURSO DE TAPAS DO CONCELLO DE VALDOVIÑO 

PASEA E TAPEA POR VALDOVIÑO 

 

O Concello de Valdoviño convoca a II edición do seu Concurso de Tapas baixo o 

lema “Pasea e Tapea por Valdoviño”, a celebrar en abril de 2026, e de acordo 

coas seguintes 

 

BASES DA CONVOCATORIA 

1. Inscricións 

Poderán participar todos os establecementos de hostalería (bares, cafeterías, 

restaurantes, casas de comidas…) legalmente establecidos no concello de 

Valdoviño. Deberán amosar a súa vontade de participación cubrindo e asinando 

o formulario que será facilitado por parte do Concello de Valdoviño. 

A inscrición, totalmente gratuíta, deberá realizarse entre o 4 de marzo e o 11 de 

marzo de 2026, nas visitas que porta a porta realice a organización aos negocios, 

na xuntanza prevista coa hostalería, ou no rexistro municipal da casa 

consistorial, en horario de 9:00 a 14:00 horas. 

Para a celebración do concurso requerirase dun mínimo de 10 negocios 

participantes. 

 

2. Participación 

-Os establecementos participantes deberán preparar unha tapa* para presentar 

a concurso. Terá que ser elaborada de forma artesanal e, preferiblemente, 

destacando o produto galego, así como os ingredientes km 0 e/ou pertencentes 

a denominacións de orixe ou indicacións xeográficas protexidas de Galicia. En 

todo caso, deberán especificar os ingredientes que se utilizaron na elaboración. 

-Os establecementos comprométense a servir a tapa os días concretos nos que 

se desenvolva o concurso (o 11 e 12 de abril; o 18 e 19 de abril, e o 25 e 26 de 

abril de 2026), en horario de 12:30 a 14:30 horas. Así mesmo, aqueles 

establecementos que así o decidan de acordo coa organización, poderán ampliar 

esas datas e horarios aos venres 10, 17 e 24 de abril, de 20:30 a 22:00 horas e 

os sábados 11, 18 e 25 de abril de 20:30 a 22:00 horas, ou optar por ese horario 

de tarde en exclusiva -o que se fará constar na cartelería e material promocional-

. 

-As tapas terán un prezo unitario de venda ao público de 2,5 euros. 

-A inscrición no certame implica o compromiso de satisfacer a demanda da 

clientela. 



-Os establecementos deberán aportar unha fotografía da súa tapa para incluír 

no material promocional do certame, cos seguintes requisitos: 

-Tomarase con teléfono móbil 

-Fondo blanco 

-Arquivo JPG ou PNG 

-Inédita  

-Quedan descartados cambios nas tapas no transcurso do certame. 

-Non poderán participar no concurso os establecementos que pechen nalgunha 

das xornadas nas que se celebre o certame ou non estean abertos nas horas 

sinaladas para servir as tapas. 

-Os establecementos participantes colaborarán, na medida do posible, nas 

tarefas de difusión do concurso a través dos seus medios (redes sociais, 

principalmente), comprometéndose a colocar nun lugar visible o cartel 

promocional e entregar as tarxetas e boletos á clientela que así o solicite. 

-Os establecementos participantes deberán comunicar, ao remate da campaña, 

o número de tapas servidas. 

 

3. Dinámica do concurso 

-O Concello entregará a cada local participante: 

-Un cartel promocional 

-Lote de tarxetas do certame para selar 

-Boletos do certame 

-Unha urna de cartón para que a clientela deposite tarxetas e boletos 

-Nas xornadas previas ao certame, o Concello promocionará o concurso a través 

dos medios de comunicación, da web municipal e das redes sociais municipais 

(FB, IG e Whatsapp). 

-Os establecementos participantes servirán a tapa presentada a concurso nos 

días e horarios especificados, e encargaranse de distribuír entre a clientela as 

tarxetas e boletos. 

-Os clientes e clientas que adquiran as tapas nos diferentes establecementos 

deberán presentar a súa tarxeta, e os locais poñerán o seu cuño (ou sinatura) 

nos seus respectivos espazos, certificando así a participación. Unha vez que o 

cliente ou clienta conclúa o percorrido por todos os locais, e conte con todos os 

selos, deberá escribir cal é a súa tapa favorita, introducindo a tarxeta en urna, 

para entrar así no sorteo do premio que se indicará no apartado 4. 



-En paralelo, cada tapa adquirida dará dereito a un boleto que, tras apuntar o 

número de contacto, deberá introducirse en urna para optar ao sorteo dos 

premios que se indicarán no apartado 4. 

-O Concello de Valdoviño levará a cabo, ante a secretaria municipal, os sorteos 

de premios unha vez remate o concurso e no prazo máximo dunha semana. 

-O Concello de Valdoviño procederá ao reconto das votacións da clientela, e a 

que reciba máis votos, será proclamada a mellor tapa desta primeira edición do 

concurso. 

-O Concello de Valdoviño dará a coñecer o resultado dos sorteos e a tapa 

gañadora na xornada posterior á celebración dos sorteos a través da web e das 

redes sociais municipais. 

-O Concello de Valdoviño contactará telefonicamente coas persoas gañadoras e 

convocaraos ao acto de entrega de premios, que se celebrará no prazo máximo 

de 15 días dende que se dean a coñecer os resultados. 

 

4. Premios 

O certame premiará a participación da clientela, que se sume ao certame e 

decida depositar o seu boleto, sorteando cestas con produtos gastronómicos. O 

seu número dependerá do número de locais que participen na iniciativa. 

Realizarase un segundo sorteo para premiar ás persoas que completaron a ruta 

de tapas e depositaron as súas tarxetas, debidamente cubertas, en calquera das 

urnas habilitadas nos establecementos participantes. Neste caso, a gañadora 

recibirá como premio unha comida ou cea no local que resulte gañador do 

concurso de tapas (cun valor máximo de 100 euros). A comida ou cea deberá 

consensuarse co establecemento no prazo dun mes máximo dende a 

comunicación do premio. 

Por último, o establecemento gañador da mellor tapa a concurso elixida pola 

clientela recibirá unha cesta de experiencias gastronómicas e un diploma 

acreditativo. 

 

5. Aceptación das bases 

A sinatura da ficha de inscrición implicará a aceptación expresa destas bases. 

O Concello de Valdoviño dirimirá calquera posible cuestión non recollida nestas 

bases, sendo a súa decisión inapelable. 

As bases do certame estarán a disposición da cidadanía no taboleiro de anuncios 

da casa consistorial e web municipal. 

 

 



*Elaboración gastronómica de pequenas proporcións que se sirve como acompañamento dunha 

bebida, e que na maioría dos casos precisa de cubertos para a súa degustación-. 

 


